
Nd. 37. Frumvarp til laga
nm breyting á lögum nr. 57 29. des. 1937, um lestrarfélög og kennslukvikmyndir.

Flm.: Bjarni Bjarnason, Pálmi Hannesson, Ásgeir Ásgeirsson.

1. gr.
Upphaf 3. gr. laganna orðist svo:
í stjórn lestrarfélags, sem styrks vill njóta, skal eiga sæti kennari, sem starfar á 

félagssvæðinu. í  lok hvers starfsárs ber að senda fræðslum álastjóra reikning o. s. frv.

2. gr.
5. gr. laganna orðist svo:
Fræðslumálastjóri lætur gefa út skrá yfir bækur þær, er bann vill mæla með, að 

lestrarfélög kaupi. Skrána skal senda öllum lestrarfélögum og héraðabókasöfnum í 
landinu.

Kostnaður við prentun og sendingu bókaskrárinnar greiðist af skrifstofufé 
fræðslumálastjóra.

G r e i n a r g e r ð .
Kunnugt er, að ýmsir menn, sem falið er að sjá um bókakaup fyrir lestrarfélög, 

eru oft í miklum vanda. Almenningi í dreifbýli er sjaldnast vel kunnugt um nýjustu 
bækur, frum sam dar eða þýddar, sem ú t koma. Þá er það einnig mikill vandi að velja 
beztu bækurnar, sem völ er á. Með frv. þessu er gerð tilraun til umbóta og leiðbein- 
inga að því er snertir bókaval. Kennari hefir venjulega m anna bezta aðstöðu til þess 
að velja bækur, einkum þó barnabækur. Barnabókadeild ætti að vera til i hverju 
lestrarfélagi.

Þá er gert ráð fyrir, að fræðslumálastjóri gefi árlega út skrá yfir þær bækur, 
sem hann vill mæla með, að almenningur lesi. Þarf ekki að fjölyrða um það, hve 
þýðingarmikið það er, að bókavalið takist vel. Jafnvel þó aldrei verði komið í veg 
l'yrir með öllu, að lélegar bækur séu keyptar að jöfnu eða jafnvel meira en mennt- 
andi bækur, er samt með frv. þessu leitazt við að beina lestrarlöngun fólksins að 
gagnlegum bókum.


